
চট্টগ্রাম ভেটেরিনারি ও এনিম্যাল সাইন্সেস বিশ্ববিদ্যালয় আইন,
২০০৬

(
২০০৬ সনের ৩০ নং
আইন
)

[ ১৬ জুলাই ২০০৬ ]

ভেটেরিনারি ও এনিম্যাল সাইন্সের বিভিন্ন ক্ষেত্রে অগ্রসরমান বিশ্বের সাথে সঙ্গতি রক্ষা ও সমতা
অর্জন এবং জাতীয় পর্যা য়ে উচ্চশিক্ষা ও গবেষণার সুযোগ সৃষ্টি, আধুনিক জ্ঞানচর্চা এবং এই

সাইন্সের সহিত সম্পর্কযুক্ত আনুষঙ্গিক বিষয়ে শিক্ষাদান, গবেষণা কার্য  পরিচালনা, প্রযুক্তি উদ্ভাবন
ও হস্তান্তরের উদ্দেশ্য চট্টগ্রাম সরকারী ভেটেরিনারি কলেজকে উন্নীত ও রূপান্তরক্রমে চট্টগ্রাম
ভেটেরিনারি ও এনিম্যাল সাইন্সেস বিশ্ববিদ্যালয় নামে একটি বিশ্ববিদ্যালয় স্থাপনকল্পে বিধান

প্রণয়নের লক্ষ্যে প্রণীত আইন

 যেহেতু  ভেটেরিনারি ও এনিম্যাল সাইন্সের বিভিন্ন ক্ষেত্রে অগ্রসরমান বিশ্বের সাথে সঙ্গতি রক্ষা ও
সমতা অর্জন এবং জাতীয় পর্যা য়ে উচ্চশিক্ষা ও গবেষণার সুযোগ সৃষ্টি, আধুনিক জ্ঞানচর্চা এবং এই
সাইন্সের সহিত সম্পর্কযুক্ত আনুষঙ্গিক বিষয়ে শিক্ষাদান, গবেষণা কার্য  পরিচালনা, প্রযুক্তি উদ্ভাবন ও
হস্তান্তরের উদ্দেশ্য চট্টগ্রাম সরকারী ভেটেরিনারি কলেজকে উন্নীত ও রূপান্তরক্রমে চট্টগ্রাম
ভেটেরিনারি ও এনিম্যাল সাইন্সেস বিশ্ববিদ্যালয় নামে একটি বিশ্ববিদ্যালয় স্থাপন করা সমীচীন ও
প্রয়োজনীয়;
  সেহেতু  এতদ্‌দ্বারা নিম্নরূপ আইন করা হইলঃ-
   

সংক্ষিপ্ত
শিরোনাম,
প্রবর্তন ও
প্রযোজ্যতা

১৷ (১) এই আইন চট্টগ্রাম ভেটেরিনারি ও এনিম্যাল সাইন্সেস বিশ্ববিদ্যালয় আইন,

২০০৬ নামে অভিহিত হইবে৷

  (২) সরকার, সরকারি গেজেটে প্রজ্ঞাপন দ্বারা, যে তারিখ নির্ধা রণ করিবে সেই

তারিখে এই আইন কার্য কর হইবে৷

  (৩) ইহা বিশ্ববিদ্যালয়ের অধিভুক্ত ইনস্টিটিউট, উচ্চ শিক্ষা গবেষণা প্রতিষ্ঠান ও

কলেজের ক্ষেত্রে প্রযোজ্য হইবে৷

সংজ্ঞা ২৷ বিষয় বা প্রসঙ্গের পরিপন্থী কোন কিছু  না থাকিলে, এই আইনে-

  (ক)	“অনুষদ” অর্থ  বিশ্ববিদ্যালয়ের অনুষদ;

  (খ)	“অর্থ  কমিটি” অর্থ  বিশ্ববিদ্যালয় অর্থ  কমিটি;

  (গ)	“ইনস্টিটিউট” অর্থ  বিশ্ববিদ্যালয় কর্তৃ ক স্বীকৃ ত বা স্থাপিত কোন ইনস্টিটিউট;

  (ঘ)	“একাডেমিক কাউন্সিল” অর্থ  বিশ্ববিদ্যালয়ের একাডেমিক কাউন্সিল;

  

http://bdlaws.minlaw.gov.bd/act-946.html

(ঙ)	 “এনিম্যাল এন্ড লাইভষ্টক” অর্থ  গৃহপালিত প্রাণী, হাঁ স-মুরগী, মত্স্য, বন্য ও

স্তন্যপায়ী প্রাণীসমূহ;

  (চ)	“কর্তৃ পক্ষ” অর্থ  ধারা ১৭এ উল্লিখিত কোন কর্তৃ পক্ষ;

  (ছ)	“কমিটি” অর্থ  বিশ্ববিদ্যালয়ের কমিটি

  (জ)	“কর্ম কর্তা” অর্থ  বিশ্ববিদ্যালয়ের কর্ম কর্তা;

  (ঝ)	“কর্ম চারী” অর্থ  বিশ্ববিদ্যালয়ের কর্ম চারী;

  (ঞ)	“কোষাধ্যক্ষ” অর্থ  বিশ্ববিদ্যালয়ের কোষাধ্যক্ষ;

  (ট)	“গবেষণা প্রতিষ্ঠান” অর্থ  বিশ্ববিদ্যালয়ের গবেষণা প্রতিষ্ঠান;

  (ঠ)	“চ্যান্সেলর” অর্থ  বিশ্ববিদ্যালয়ের চ্যান্সেলর;

  (ড)	 “ছাত্র” অর্থ  বিশ্ববিদ্যালয়ের নিয়মিত শিক্ষাকার্য ক্রমে ভর্তিকৃ ত কোন ছাত্র বা

ছাত্রী;

  (ঢ)	“ট্রাস্টিবোর্ড” অর্থ  বিশ্ববিদ্যালয়ের ট্রাস্টিবোর্ড;

  (ণ)	 “ডরমিটরী” অর্থ  বিশ্ববিদ্যালয়ের ক্যাম্পাসে অবিবাহিত শিক্ষকদের অস্থায়ী

আবাস;

  (ত)	“ডীন” অর্থ  বিশ্ববিদ্যালয়ের অনুষদের ডীন;

  (থ)	“নির্ধা রিত” অর্থ  সংবিধি, বিশ্ববিদ্যালয় বিধান বা প্রবিধান দ্বারা নির্ধা রিত;

  (দ)	“প্রক্টর” অর্থ  বিশ্ববিদ্যালয়ের প্রক্টর;

  (ধ)	“প্রভোস্ট” অর্থ  কোন হলের প্রধান;

  (ন)	 “পরিচালক” অর্থ  ইনস্টিটিটের পরিচালক ও ধারা ৮ এ উল্লিখিত কোন

পরিচালক;

  (প)	“পরীক্ষা নিয়ন্ত্রক” অর্থ  বিশ্ববিদ্যালয়ের পরীক্ষা নিয়ন্ত্রক;

  (ফ)	“ফার্ম ” অর্থ  বিশ্ববিদ্যালয়ের ফার্ম ;

  (ব)	“বিভাগ” অর্থ  বিশ্ববিদ্যালয়ের কোন বিভাগ;

  (ভ)	“বিভাগীয় প্রধান” অর্থ  বিভাগের প্রধান;

  (ম)	 “বিশ্ববিদ্যালয়” অর্থ  ধারা ৩ এর অধীন স্থাপিত চট্টগ্রাম ভেটেরিনারি ও

এনিম্যাল সাইন্সেস বিশ্ববিদ্যালয়;

  (য)	“ভাইস-চ্যান্সেলর” অর্থ  বিশ্ববিদ্যালয়ের ভাইস-চ্যান্সেলর;

  (র)	 “ভেটেরিনারি ও এনিম্যাল সাইন্স” অর্থ  ভেটেরিনারি মেডিসিন, সার্জারী,

কৌলিতত্ত্ব ও প্রজনন সংক্রান্ত চিকিত্সা, পশুর খাদ্য, বাসস্থান, পুষ্টি, ব্যবস্থাপনা,

পশু রোগ এবং পশু হতে মানুষের সংক্রামনযোগ্য রোগ প্রতিরোধসহ খামার, বন্য

জীবজন্তু, পাখী, মাছসহ সকল জীবের স্বাস্থ্য ও স্বার্থ  রক্ষাকারী শিক্ষা ও গবেষণা;

  (ল)	“ভেটেরিনারিয়ান” অর্থ  ডক্টর ভেটেরিনারি মেডিসিন (ডিভিএম)/ বি, ভিএসসি

এন্ড এ এইচ ডিগ্রীধারী অথবা সমমানের ডিগ্রধারী এবং বাংলাদেশ ভেটেরিনারি

কাউন্সিল কর্তৃ ক রেজিস্ট্রেশনপ্রাপ্ত প্রাকটিশনার;

  (শ)	“ভেটেরিনারি ক্লিনিকস” অর্থ  বিশ্ববিদ্যালয়ের ভেটেরিনারি ক্লিনিকস;

  (ষ)	 “মঞ্জু রী কমিশন” অর্থ  University Grants Commi-ssion of Bangladesh

Order, 1973 (P. O. No. 10 of 1973) এর অধীন গঠিত University Grants

Commission of Bangladesh;

  (স)	“রেজিস্ট্রার” অর্থ  বিশ্ববিদ্যালয়ের রেজিস্ট্রার;

  (হ)	 “শিক্ষক” অর্থ  বিশ্ববিদ্যালয়ের অধ্যাপক, সহযোগী অধ্যাপক, সহকারী

অধ্যাপক বা প্রভাষক এবং বিশ্ববিদ্যালয় কর্তৃ ক শিক্ষক হিসাবে স্বীকৃ ত অন্য কোন

ব্যক্তি;

  (ড়)	“সিন্ডিকেট” অর্থ  বিশ্ববিদ্যালয়ের সিন্ডিকেট;

  (ঢ়)	“সংবিধি, বিধান ও প্রবিধান” অর্থ  যথাক্রমে এই আইনের প্রণীত সংবিধি, বিধান

ও প্রবিধান;

  (য়)	“সংস্থা” অর্থ  বিশ্ববিদ্যালয়ের কোন সংস্থা; এবং

  (ত্)	 “হল” অর্থ  বিশ্ববিদ্যালয়ের ছাত্রদের সংঘবদ্ধ জীবন এবং সহশিক্ষাক্রমিক

শিক্ষাদানের জন্য বিশ্ববিদ্যালয়ের ব্যবস্থাপনা ও রক্ষণাবেক্ষণাধীন ছাত্রাবাস৷

বিশ্ববিদ্যালয় ৩৷ (১) এই আইনের বিধান অনুযায়ী “চট্টগ্রাম সরকারী ভেটেরিনারি কলেজকে

উন্নীত ও রূপান্তর করিয়া উহার স্থলে ও আঙ্গিনায় চট্টগ্রাম ভেটেরিনারি এনিম্যাল

সাইন্সেস বিশ্ববিদ্যালয়” (Chittagong Veterinary and Animal Sciences

University) নামে একটি বিশ্ববিদ্যালয় স্থাপিত হইবে৷

  (২) বিশ্ববিদ্যালয়ের চ্যান্সেলর, ভাইস-চ্যান্সেলর, কোষাধ্যক্ষ, সিন্ডিকেট ও

একাডেমিক কাউন্সিলের সকল সদস্য সমন্বয়ে চট্টগ্রাম ভেটেরিনারি বিশ্ববিদ্যালয়

গঠিত হইবে৷

  (৩) বিশ্ববিদ্যালয় একটি সংবিধিবদ্ধ সংস্থা হইবে এবং ইহার স্থায়ী ধারাবাহিকতা ও

একটি সাধারণ সীলমোহর থাকিবে এবং এই আইনের বিধান সাপেক্ষে, ইহার স্থাবর

ও অস্থাবর সকল প্রকার সম্পত্তি অর্জন করার, অধিকারে রাখার এবং হস্তান্তর

করার ক্ষমতা থাকিবে এবং ইহা স্বীয় নামে মামলা দায়ের করিতে পারিবে বা ইহার

বিরুদ্ধে মামলা দায়ের করা যাইবে৷

  (৪) বিশ্ববিদ্যালয়ের উদ্দেশ্য-

  (ক) বিশ্ববিদ্যালয় কর্তৃ ক নির্ধা রিত ভেটেরিনারি চিকিত্সা ও পশুবিজ্ঞানের বিভিন্ন

শাখা ও ফলিত বিষয়মূহের উপর শিক্ষা প্রদান;

  (খ)	ভেটেরিনারি চিকিত্সা ও পশু বিজ্ঞান-শিক্ষা ও গবেষণার উন্নয়ন ও উত্কর্ষ তা

বৃদ্ধি;

  (গ)	 সংশ্লিষ্ট সরকারী বিভাগ ও সহযোগী প্রতিষ্ঠানসমূহের সহযোগিতায় গ্রামীণ

জনসাধারণের কল্যাণে এবং শিল্প উন্নয়নে এই বিজ্ঞানের সম্প্রসারণ৷

বিশ্ববিদ্যালয়ের
ক্ষমতা

৪৷ এই আইন এবং মঞ্জু রী কমিশনের বিধান সাপেক্ষে, বিশ্ববিদ্যালয়ের

নিম্নবর্ণি ত ক্ষমতা থাকিবে, যথাঃ-

  (ক)	 বিশ্ববিদ্যালয় অনুমোদিত শিক্ষাকার্য ক্রম অনুযায়ী স্নাতক, এমফিল/পি,এইচ,

ডি ও উচ্চতর স্নাতকোত্তর পর্যা য়ে শিক্ষা প্রদান, প্রশিক্ষণ, ভেটেরিনারি চিকিত্সা,

প্রাণী খাদ্য বিজ্ঞান শাখায় গবেষণা পরিচালনা, জ্ঞানের উত্কর্ষ  সাধন ও জ্ঞান

বিতরণের ব্যবস্থা করা;

  (খ)	 গবেষণালব্দ উপাত্ত, ফলাফল ও প্রযুক্তিগত তধ্যাদি নিয়মিত সম্প্রসারণ

শিক্ষার মাধ্যমে প্রচার;

  (গ)	বিশ্ববিদ্যালয়ের বিধিবদ্ধ আইন অনুসারে পরীক্ষা গ্রহণ ও মূল্যায়ন;

  (ঘ)	বিশ্ববিদ্যালয়ের অনুমোদিত বিধিবদ্ধ আইনের আওতায় ভেটেরিনারি চিকিত্সা

ও পশু বিজ্ঞান শাখায় ডিগ্রী, ডিপ্লোমা এবং অন্যান্য একডেমিক সাফল্যের

স্বীকৃ তি / সনদ প্রদান;

  (ঙ)	 বিশ্ববিদ্যালয়ের অনুমোদিত কাঠামো অনুযায়ী ভেটেরিনারি চিকিত্সা ও পশু

বিজ্ঞান শিক্ষা, গবেষণা, প্রশাসনিক এবং সম্প্রসারণ শিক্ষার লক্ষ্যে প্রয়োজন

অনুযায়ী পদ সৃষ্টি ও নিয়োগ প্রদান;

  (চ)	বিশ্ববিদ্যালয়ের নির্ধা রিত লিখিত আইন অনুযায়ী ছাত্র, শিক্ষক ও কর্ম কর্তাদের

জন্য ফেলোশীপ, স্কলারশীপ, বিশেষ কৃ তিত্ব, শিক্ষা ও গবেষণার উল্লেখযোগ্য

অবদান সাপেক্ষে স্বীকৃ তি ও পুরস্কারের জন্য মনোনয়ন ও বিতরণ;

  (ছ)	 বিশ্ববিদ্যালয়ের ছাত্র, শিক্ষক, কর্ম কর্তা, কর্ম চারীদের আবাসিক ও অন্যান্য

সুবিধাদি সৃষ্টি ও সংশ্লিষ্ট ব্যবস্থাপনা;

  (জ)	বিশ্ববিদ্যালয়ের নির্ধা রিত নিয়ম অনুযায়ী ছাত্রাবাস ও ছাত্রীনিবাসে অবস্থানরত

ছাত্র-ছাত্রীদের স্বাস্থ্য ও কল্যাণ সহযোগী ডিসিপ্লেনারি নিয়মকানুন প্রণয়ন ও

বাস্বায়ন;

  (ঝ)	বিভাগ এবং ইনস্টিটিউটে শিক্ষাদানের জন্য পাঠ্যক্রম নির্ধা রণ করা;

  (ঞ)	বিভাগ, অনুষদ, কলেজ, ইনস্টিটিউটের মধ্যে সমন্বয় সাধন করা;

  (ট)	বিশ্ববিদ্যালয়ের নির্ধা রিত পাঠক্রমে অধ্যয়ন সম্পন্ন করিয়াছেন এবং সংবিধির

শর্তানুযায়ী গবেষণা কাজ সম্পন্ন করিয়াছেন এমন ব্যক্তিদের পরীক্ষা গ্রহণ করা

এবং ফলাফলের ভিত্তিতে ডিগ্রী ও অন্যান্য একাডেমিক সম্মান প্রদান করা;

  (ঠ)	সংবিধিতে বিধৃত পদ্ধতিতে সম্মানসূচক ডিগ্রী বা অন্য কোন সম্মান প্রদান

করা;

  (ড)	অনুষদ, বিভাগ বা ইনস্টিটিউটের ছাত্র নহেন এমন ব্যক্তিদেরকে বিশ্ববিদ্যালয়

কর্তৃ ক নির্ধা রিত সার্টিফিকেট কলেজ ও ডিপ্লোমা প্রদানের উদ্দেশ্যে বক্তৃ তামালা

ও শিক্ষার ব্যবস্থা করা এবং সংবিধির শর্ত অনুযায়ী ডিপ্লোমা বা সার্টিফিকেট প্রদান

করা;

  (ঢ)	 বিশ্ববিদ্যালয় মঞ্জু রী কমিশনের অনুমতিক্রমে বিশ্ব্‌বিদ্যালয়ের প্রয়োজনে

তত্কর্তৃ ক নির্ধা রিত পন্থায় দেশে-বিদেশে অন্যান্য বিশ্ববিদ্যালয় ও সংশ্লিষ্ট

কর্তৃ পক্ষের সহিত সহযোগিতা ও যৌথ গবেষণা কর্ম সূচী গ্রহণ করা;

  (ণ)	বিশ্ববিদ্যালয় মঞ্জু রী কমিশনের অনুমোদনক্রমে বিশ্ববিদ্যালয়ের প্রয়োজনে

সকল পদ সৃষ্টি করা এবং সশ্লিষ্ট সিলেকশন কমিটি কর্তৃ ক সুপারিশকৃ ত

ব্যক্তিগণকে সেই সকল পদে নিয়োগ প্রদান করা;

  (ত)	 বিশ্ববিদ্যালয়ের ছাত্রদের বসবাসের জন্য হল স্থাপন করা, উহার

রক্ষণাবেক্ষণের ব্যবস্থা ও পরিদর্শ ন করানো;

  (থ)	 মেধার স্বীকৃ তি প্রদানের উদ্দেশ্যে সংবিধি, বিধান ও প্রবিধান অনুযায়ী

ফেলোশীপ, স্কলারশীপ, পুরস্কার ও পদক প্রবর্তন এবং বিতরণ করা;

  (দ)	 শিক্ষা ও গবেষণার উন্নয়নের জন্য একাডেমিক যাদুঘর, পরীক্ষাগার,

কর্ম শিবির, বিভাগ, অনুষদ, কলেজ এবং ইনস্টিটিউট স্থাপন, রক্ষণাবেক্ষণ ও

পরিচালনা করা;

  (ধ)	 বিশ্ববিদ্যালয়ের ছাত্রদের নৈতিক শৃংখলা তত্ত্বাবধান ও নিয়ন্ত্রণ করা, সহশিক্ষা

ক্রমিক কার্যা বলীর উন্নতি বর্ধ ন এবং স্বাস্থ্যের উত্কর্ষ  সাধনের ব্যবস্থা করা;

  (ন)	ছাত্র এবং সকল শ্রেণীর নিয়োগকৃ তদের মধ্যে শৃংখলা প্রতিষ্ঠা করা ও বজায়

রাখা এবং তাহাদের আচরণ বিধি প্রণয়ন ও কার্য কর করা;

  (প)	বিশ্ববিদ্যালয় বিধান দ্বারা নির্ধা রিত ফিস দাবী ও আদায় করা;

  (ফ)	 বিশ্ববিদ্যালয়ের শিক্ষার সম্প্রসারণ ও উন্নয়নের জন্য কোন দেশী ও বিদেশী

ব্যক্তি বা প্রতিষ্ঠানের নিকট হইতে কোন অনুদান ও চাঁ দা গ্রহণ করা;


